
 

 

29. Maj 2018 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

Naalakkersuisunut apeqqut:  

1. Naalakkersuisut nunatsinni talittarfiit iluarsartuunnissaannut qanoq 

pilersaaruteqarpat? 

2. Talittarfiit iluarsaattuunneqassappata periuseq suna atorlugu 

tulleriiaarneqassappat? 

3. Nunaqarfinni illoqarfinniluunniit talittarfiit iluarsartuunnissaanni qanoq 

pingaarnersiuisoqassava? Qanorlu akeqassappat? 

4. Royal Greenland aalisartut talittarfiisa iluarsartuunneqarnissaanut qanoq 

peqataatinneqartarpa? 

5. Maniitsumi aalisartut talittarfiat pingaarnersiuinermi qanoq inissisimava? 

(Inatsisartuni ilaasortaq Mimi Karlsen, Inuit Ataqatigiit) 

 

Tunngavilersuut: 

Illoqarfinni nunaqarfinnilu paasisassarsiorluni angalanermi malunnarpoq innuttaasuniit 

eqqartorneqaqisoq umiarsualiviit, aalisartut talittarfii qanoq aserfallassimatiginerannik. 

Assersuutigalugu Kangaamiuni aalisakkanik tulaassiffik isasooriaannartut aalisartut atuisut 

nalilerpaat, qineqqusaarnermilu noqqaallutik taassuma iluarsartuunnissaanik. 

Maniitsumittaaq aalisartut talittarfiat ullutsinnut naleqqukkunnaarluni 

iluarsartuutassanngorsimaqaaq. 

Nunatsinni aalisarneq aningaasatigut isaatitsiffiit annersaraat, taamaammallu 

eqqortuusinnaanngilaq aalisartut aserfallattunik talittarfeqarnissaat. Aalisartummi 

umiatsiaminnut, aalisariutiminnut aserorternanngitsumi talittarfeqartariqarput. 

Kissaatigivara apeqqutikka ullut suliffiusut qulit qaangiutinnginneranni akineqarnissaat. 


